
Fjalimi i Ambasadorit  Reeker gjatë hapjes së manifestimit ndëretnik    

E enjte, 8 Tetor në ora 11:30 

Multi-biznes Qendra  (MBQ) – Panairi i Shkupit 
 

 

Zoti Kryeministër, z. Komisioneri i Lartë, Ministra, Miqtë e mij Ambasador,Mysafir të nderuar,  

 

Është një nder të jem këtu sot me udhëheqësit e shoqërisë maqedonase dhe komunitetit 

ndërkombëtar për të mbështetur këtë ngjarje të rëndësishme. Unë besoj fuqimisht se Maqedonia 

si Shtetet e Bashkuara do të arrijë potencialin e saj të vërtetë kur ajo i njeh pasuritë që ka në 

popujt e saj dhe historinë e pasur e cila duhet të shikohet si pasuri e jo si detyrim. Ne sot jemi 

duke marrë një hap të rëndësishëm drejt atij qëllimi dhe unë jam i nderuar që të jem pjesë e atij 

procesi, si përfaqësues personal i presidentit Barak Obama.  

 

Maqedonia ndeshet me sfida në ndërtimin e një shoqërie në të cilën fëmijët e etniteteve të 

ndryshme përzihen lirisht, biznesi funksionon pa marrë parasysh etnicitetin, mediat dhe 

politikanët përfaqësojnë interesat kombëtare në fushë më të gjerë se sa grupet e veçanta etnike.  

 

Kohezioni në shoqëri dhe diversiteti janë vlerat thelbësore të  Shteteve të Bashkuara të 

Amerikës. Megjithatë, për pjesën më të madhe të historisë sonë, populli i vendit tim ishte i ndarë. 

Zgjedhja e Presidentit Obama tregon se sa  shumë larg Amerika ka përparuar, por, siç potencon 

vet Presidenti Obama gjithmonë ka më shumë për të bërë. Ka gjashtëdhjetë vjet që kur filloi 

Lëvizja për të drejtat tona civile, dhe pesëdhjetë vite që kur u soll vendimi historik i Gjykatës 

Supreme për de-segregimin e shkollave tona, por Amerika ende punon, për çdo ditë për të 

siguruar se të gjithë qytetarët të ndajnë të njëjtat mundësi dhe të drejta. Barazia këtë kërkon.  

 

Nga eksperienca amerikane, përpjekja jonë e vazhdueshme nuk do të thotë që kemi dështuar për 

të bërë "një bashkim më të përsosur." Krejtësisht e kundërta: ne jemi një vend më i mirë në 

përpjekjet afatgjate dhe do të vazhdojmë ta përshkallëzojmë më shumë në shpërndarjen e 

diversitetit tonë për t'u bërë edhe më të fortë.  

 

E përmenda përvojën në Shtetet e Bashkuara të theksoj se të tjerët kanë drejtuar me sukses sfida 

të ngjashme me ato që përballet sot Maqedonia. Historia e Amerikës pamohueshëm përfshin 

konflikte midis grupeve. Ne kemi punuar në shumë nivele, duke përfshirë legjislacionin, për të 

zhvilluar një shoqëri më të drejtë dhe të integruar. Programe të tilla si "Veprimi afirmativ" 

vazhdon të shkaktojë debate me vite pasi ata u krijuan. Ne kemi luftuar për tu integruar dhe për 

t`i përmirësuar shkollat tona. 

  

Së fundi, kemi qenë dëshmitarë të ndryshimeve të mëdha, por vetëm me përpjekjet e një 

gjenerate të tërë. Ne kishim sukses për shkak se e kuptuam që kjo nuk është një lojë pa fitues: 

zhvillimi i një bashkësie nuk vjen nga humbja e një tjetre. Në të vërtetë është e kundërta: që me 

të vërtetë të kemi sukses, ne të gjithë duhet të shkojmë përpara.  

 

Sot, Maqedonia përballet me sfidat e saja në arritjen e idealeve demokratike që ne të gjithë i 

dëshirojmë.Maqedonia ka ndërmarrë hapa të rëndësishme për ti arritur të drejta të barabarta.  

Ligje të reja janë sjellë dhe shumë të tjera po përgatiten me qëllim që të mundësohet barazi dhe 

mundësi për të gjithë.  Programet për punësimin e barabartë në administratën publike janë në 

vijim e sipër,edhe pse është një temë e cila sjell debate të nxehta,dhe siç thash më heret debate në 

demokraci është vet fryma e jetës.. Përpjekjet për arritjen e drejtësisë dhe barazisë kërkojnë 

përpjekje të mëdha dhe të vazhdueshme në çdo vend, Maqedonia nuk përjashtohet prej kësaj. 

Kjo kërkon vëmendje të vazhdueshme sepse barazia nuk është caku përfundimtar që duhet kaluar 

por është zotim që merr dhe që duhet ta respektosh ndër vite.        

 

Por kjo nuk është një lojë pa fitues; njëra pale apo komunitet nuk duhet të marrë nga tjetra. Të 

gjitha bashkësitë duhet të synojnë një të ardhme pozitive për Maqedoninë. Kjo na sjell tek 

arsyeja për të cilën sot jemi mbledhur këtu: çështja e arsimit të ndarë në baza etnike.   

 

Maqedonia ka bërë hapa të mëdha në drejtim të rrespektimit të diversitetit përfshirë këtu edhe  

mësimin në gjuhët pakicë nëpër shkolla.Më13 Gusht,  në përvjetorin e Marëveshjes kornizë të 

Ohrit, kolegët nga komuniteti ndërkombëtar u takuan me Kryeministrin Nikolla Gruevski, 

Zëvendës-Kryeministrat Ademi dhe Naumovski. Diskutimi ynë përfshiu çështjen e mësimit të 

gjuhës në shkollat fillore. Një rekomandim të cilin e kemi bërë është ajo që të mundësohet 

mësimi i gjuhës Maqedonase për të gjithë nxënësit qysh në klasën e parë. Ne, në asnjë mënyrë 

nuk kishim për qëllim që të ndërhyjmë në zgjedhjet që prindërit apo mësimdhënësit duhet t’i 

bëjnë në këtë pikëpamje.. Pozita jonë për gjuhët në përgjithësi është ajo se ne shpresojmë që 

Maqedonia do të vazhdojë të shqyrtojë mundësitë që folësit e grupeve më të mëdha gjuhësore – 

maqedonisht dhe shqip – do të ndihen të sigurtë se gjuha e tyre amtare respektohet në të gjithë 

vendin,duke reflektuar shpirtin, forcën dhe dobinë e shoqërisë multietnike si dhe të gjithë 

qytetarët që nga mosha më e re duhet të kenë mundësi maksimale për të komunikuar me njëri 

tjetrin për të qenë të seuskeshëm në shekulin 21.  

 

 

Pjesërisht, në përgjigje të hapësirës së pamjaftueshme nëpër klasa dhe pjesërisht në përpjekje për 

të dhënë mësime në gjuhë të ndryshme, në shumë shkolla ka turne të veçanta për nxënësit e 

grupeve të ndryshme etnike. Kjo përvojë gjithnjë e më shumë e zakonshme në Maqedoni, ka 

çuar në pengesa në mes komuniteteve – si ato reale ashtu edhe ato të imagjinuara. Sistemi 

arsimor prek çdo person në shoqëri. Shkolla është vendi ku të rinjtë tanë zhvillojnë dhe 

përmirësojnë vlerat personale dhe ato shoqërore. Sot, shumë qytetarë të Maqedonisë mendojnë se 

jetojnë në botë të veçuara. Kjo e bën shumë më të vështirë zhvillimin e mirëkuptimit reciprok 

dhe të mbështetjes së një kuptimi të përbashkët qëllimor për Maqedoninë. Unë jam i shqetësuar 

se barrierat mund të jenë rritur në një kohë kur kohezioni është vendimtar më shumë se kurrë për 

Maqedoninë, në lidhje me objektivat evropiane dhe transatlantike. Pengesat e tilla i përjetësojnë 

mosbesimet dhe keqkuptimet, dhe krijojnë kushte për tensionime, të cilat shumë shpesh edhe 

sforcohen nga mediat dhe forcat politike.  

 

Liderët e Maqedonisë, edukatorët dhe prindërit duhet të sigurohen se të rinjtë këtu janë të liruar 

nga izolimi dhe barrierat etnike. Në interes të ndërtimit të harmonisë dhe begatisë më të madhe 

në Maqedoni, dhe në emër të drejtësisë për fëmijët e Maqedonisë, të cilët janë e ardhmja e këtij 

vendi, ka nevojë për ndryshime të vërteta.  

 

E përshëndes Kryeministrin Gruevski për njohjen e kësaj sfide dhe të qëllimeve të përbashkëta. 

E përshëndes Ministrin Todorov për pranimin e kësaj sfide. Kjo është një nga sfidat me të cilat 

përballet çdo udhëheqës në këtë vend, sfidë e cila nuk duhet shmangur fare apo shmangur në 

linja  partiake apo në emër të vazhdimit të lojës për bartjen e përgjegjësisë politike në të cilën 

qytetarët e paguajnë një kosto për këtë zhvillim të penguar si dhe të qëllimeve të parealizuara. 

Unë falënderoj OSBE-në dhe Komisonerin e lartë për pakicat kombëtare për punën e saj në 

zhvillimin e këtij dokumenti, të politikave mbi metodat për arritjen e një sistemi të integruar të 

arsimit, dhe për organizimin e diskutimit publik të sotëm. Unë jam i inkurajuar nga fakti se kjo 

është hera e parë që kam parë kaq shumë udhëheqës në Maqedoni të vijnë së bashku me 

komunitetin ndërkombëtar për të trajtuar këtë çështje të ndjeshme dhe të vështirë. Unë sinqerisht 

shpresoj që diskutimi i sotshëm  do të nxjerr vendime konkrete dhe veprime të qëndrueshme. Të 

injorohet kjo çështje dhe të mos bëjmë asgjë do të mund të duket si rruga më e lehtë, por ajo 

është edhe rruga drejt dështimit. Le të përballemi tani me sfidat, dhe të ndërtojmë një sukses për 

këtë gjeneratë. 

 


